
        
            
                
            
        

    
	БНМАУ-ЫН ШИНЖЛЭХ УХААНЫ ХҮРЭЭЛЭН

	 

	П. Ядамсүрэн

	 

	СҮХБААТАР, ЧОЙБАЛСАНГИЙН МУЗЕЙН ТАНИЛЦУУЛГА

	 

	 

	“УЛСЫН ХЭВЛЭЛ” Улаанбаатар хотноо 1954 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	«ӨӨРИЙН ГАРАМГАЙ ЖОЛООДОГЧ СҮХБААТАР, ЧОЙБАЛСАН ТЭРГҮҮТЭЙ МАХН НЬ ОКТЯБРИЙН СОЦИАЛИСТ ИХ ХУВЬСГАЛЫН ДЭЛХИЙ НИЙТИЙН ТҮҮХТ ЯЛАЛТАД ЗОРИГЖИН, ОРОСЫН ПРОЛЕТАРИ НАРЫН ЭРС ШИЙДЭМГИЙ ТУСЛАМЖТАЙГААР, МАНАЙ АРДЫН ХУВЬСГАЛЫН ЯЛАЛТЫГ ХИЙЖ, ФЕОДАЛУУД БА ГАДААДЫН КОЛОНИЧЛОГЧДЫН ОЛОН ЗУУН ЖИЛИЙН ДАРЛАГДЛЫГ УСТГАСАН ЮМ»

	 

	(МАХН-ын Төв Хорооноос, намын бүх гишүүд ба Монголын бүх ард түмэнд гаргасан анхаарлаас)

Автоматаар үүсгэсэн тайлбар]

	 

	Д. Сүхбаатар, X. Чойбалсан

	 


ӨМНӨХ ӨГҮҮЛЭЛ

	Ардын хувьсгалын жолоодогч, МАХН-ыг үндэслэн байгуулагч, Монголын ард түмний их хөвгүүд Сүхбаатар, Чойбалсан нарын гайхамшигт амьдрал нь Монгол Ардын Хувьсгалт Намын түүх, манай ард түмний ялалт амжилтын түүхтэй салшгүй холбоотой юм. 

	МАХН-ын Төв Хорооны шийдвэрээр байгуулагдсан Сүхбаатар, Чойбалсангийн музейд Сүхбаатар, Чойбалсан нарын баатарлаг амьдрал, цогтой хувьсгалч үйл ажиллагааг ардын хувьсгалт намын түүхтэй уялдуулан дэс дараалж, тухайн үеийн бичиг баримтууд ба зураг, баримал зэрэг биет материалуудаар нь яруу тод үзүүлсэн юм. 

	Сүхбаатар, Чойбалсангийн музейн энэхүү танилцуулгад тус музейн үзмэрийг бүх талаар бүрэн хамарч бичээгүй боловч үндсэн гол хэсгүүдийн утга учрыг тайлбарлан оруулсан юм. Иймд Сүхбаатар, Чойбалсангийн музейн энэ танилцуулга нь хөдөлмөрчин олноос тус музейн үзмэртэй танилцаж, Сүхбаатар, Чойбалсан нарын үйл амьдрал, МАХН-ын түүхийг судлахад тусламж болох нь дамжиггүй.

	 


МУЗЕЙН ҮЗМЭРИЙН ЗОХИОН БАЙГУУЛАЛТ

	МАХН-ын Төв Хорооны шийдвэрээр X. Чойбалсангийн сууж байсан өвлийн байранд X. Чойбалсангийн ордон музейг байгуулж, 1953 оны 1 дүгээр сарын 25-д нээсэн юм. Түүний дараа Намын Төв Хорооны шийдвэрээр энэ музейг Сүхбаатар, Чойбалсангийн музей болгон өргөтгөөд, 1953 оны 11 дүгээр сарын 7-ноос дахин нээж ажиллуулжээ. 

	Тус музейд Монголын ард түмний их хөвгүүд Сүхбаатар, Чойбалсан нарын гайхамшигт үйл амьдралыг, манай алдарт Ардын Хувьсгалт Намын түүхийн үндсэн үе шатуудтай холбож үзүүлжээ. Түүнчлэн Монгол-Зөвлөлтийн ард түмний эвдэршгүй мөнхийн найрамдал ба ардын ардчилсан орнуудтай, манай ард түмний байгуулсан нөхөрлөл, хамтын ажиллагааг энэ музейд үзэж болно. 

	Музейн үзмэрийн тасалгаа 15, үүнээс X, Чойбалсангийн ажлын тасалгаа, амралтын ба унтлага, номын сангийн тасалгаануудыг хэвээр байлгаж байна. Монгол, Зөвлөлт Холбоот Улс, их Хятадын ба ардын ардчилсан орнуудын ард түмнээс X. Чойбалсанд бэлэглэсэн зүйлүүдээр тусгай үзэсгэлэнг энд байгуулжээ. 

	Сүхбаатар, Чойбалсангийн музейн үзмэрийн зүйлүүд нь дор дурдсанаар зохион байгуулагджээ. Үүнд:

	 

	1. Монголын ард түмний үндэсний эрх чөлөөний хөдөлгөөний эхлэлт ба Сүхбаатар, Чойбалсан нарын бага ба залуугийн үе (1892—1917). 

	 

	2. Сүхбаатар, Чойбалсан нарын хувьсгалт үйл ажиллагааны эхлэлт ба МАХН-ыг байгуулахын төлөө тэмцсэн (1917—1920). 

	 

	3. Сүхбаатар, Чойбалсангаар удирдуулсан Ардын Хувьсгалт Намаас ардын хувьсгалыг бэлтгэн явуулсан ба ардын хувьсгалт засаг төрийг бэхжүүлэхийн төлөө тэмцсэн (1921—1923). 

	 

	4. Их жолоодогч Сүхбаатарын гэрээсийг биелүүлж, нөхөр Чойбалсангийн удирдлагаар МАХН-аас, тус улсыг хөрөнгөтний бус хөгжлийн замаар хөгжүүлэхийн төлөө тэмцсэн нь (1924—1940). 

	 

	5. МАХН-аас социализмд орох үндэснүүдийг тавихын төлөө тэмцсэн тэмцэл. Энэ үе дэх X. Чойбалсангийн үйл ажиллагаа (1941—1952). 

	 

	6. Их жолоодогч Сүхбаатар, Чойбалсан нарын гэрээсийг ариунаар биелүүлж, МАХН-ын удирдлагаар Монголын ард түмэн, хайрт эх орноо улам цэцэглүүлэн хөгжүүлэхийн төлөө, дэлхий дахины энх тайван, ардчиллын лагерийн хүчин чадлыг улам бүр зузаатган бэхжүүлэхийн төлөө тэмцэж байгааг тус тус үзүүлжээ.

	 


ҮЗМЭРИЙН ОРШИЛ

	Музейд оруут, хаалганы баруун талын хананд «манай Монгол улсын тогтнож мандахад дотоодын хүч нь ард түмэн бөгөөд гадаад байдал дээр түшиг тулгуур нь Зөвлөлийн Засагт Холбоот Улс мөн. Үүнээс өөр зам байхгүй» гэж Д. Сүхбаатарын хэлсэн үгийг ба зүүн талын хананд «СССР-ийн ард түмний ах дүүгийн тусламжтайгаар МАХН-ын шалгарсан удирдлагын дор, Монголын ард түмний хүсэл мөрөөдөл болсон социалист нийгмийг манай оронд байгуулж чадна гэдэгт би хатуу итгэж байна» гэж Чойбалсангийн хэлсэн үгийг алтан үсгээр товойлгон бичжээ. Сүхбаатар, Чойбалсан нарын энэ үгс нь Монголын ард түмнийг социализмын төлөө тэмцэлд улам бүр зоригжуулж, манай ард түмний ялалт амжилтын замыг гэрэлтүүлэн заасан юм.

	Музейн удиртгал хэсэгт, Монголын ард түмний тэмцэл, ялалтыг удирдан жолоодогч МАХН-ын удирдлага болгож байдаг Маркс, Энгельс, Ленин, Сталин нарын бүрэн ялагч сургаал заалтуудаас бичиж тавьжээ.

	Энэ хэсгийн төв ханын дээд талд нь Маркс, Энгельс, Ленин, Сталин нарын тэргүүнийг цутгамлаар товойлгон (барельефыг) хийж тавиад, үүний дор, Д. Сүхбаатар, В. И. Ленинтэй уулзаж байгааг үзүүлсэн том баримлыг тавьжээ.

	Баруун талын хананд: «Хоцрогдсон орнууд нь тэргүүний орнуудын пролетари нарын тусламжтайгаар хөгжлийн капиталист шатыг алгасан, Зөвлөлт байгуулалд шилжин орж болох бөгөөд улмаар хөгжлийн тодорхой шатуудыг дамжин коммунизмд орж болно» гэж В. И. Лениний хэлсэн үг, зүүн талын хананд «Марксизм бол байгаль, нийгмийн хөгжлийн хуулиудын тухай шинжлэх ухаан, дарлагдан мөлжигдсөн олон түмний хувьсгалын тухай шинжлэх ухаан, орон бүхэнд Социализмын ялах тухай шинжлэх ухаан, коммунист нийгмийг байгуулах тухай шинжлэх ухаан юм» гэж И. В. Сталины хэлсэн үгийг товойлгон бичжээ. Ленин-Сталин нарын энэ суут сургаал заалтуудын ялагдашгүй хүч, түүний бүтээлч чанарыг тус улсын хөгжлийн түүх, МАХН-ын ялалт дийлэлтийн түүх нотлон үзүүлсээр байна. 

	 

	 

	НЭГДҮГЭЭР ТАСАЛГАА

	Энэ тасалгаанд хувьсгалын өмнөх Монголын нийгэм, эдийн засаг, улс төрийн байдал ба Сүхбаатар, Чойбалсан нарын бага залуу үеийг үзүүлжээ. 

	Энд хувьсгалын өмнөх Монголын ард түмэн, гадаад, дотоодын дарлагчдын давхар дарлалд нэрвэгдэж, хүнд хэцүүгээр амьдарч байсныг тодорхой харуулсан юм. "1921 оны хувьсгалын өмнөх колонийн боолчлолыг олон жилийн турш хүлээж байсан Монгол нь хамгийн хоцрогдмол нүүдлийн мал аж ахуйтай орон байсан юм. Улс төрийн эрх феодалууд ба гадаадын түрэмгийлэн эзлэгчдийн гарт байлаа. 

	... Манжийн колонийн дарлал нь манай ард түмний тусгаар тогтнолыг алдагдуулж, бусад улсаас тасархай байлгаж, тус орны үйлдвэрлэх хүчний хөгжлийг удаан хугацаагаар барьж, үйлдвэрлэлийн шинэ арга үүсэх явдлыг саатуулж байв” (Х. Чойбалсан)

	Энэ тасалгааны хананд, феодалын олон жижиг эзэмшилд хуваагдмал байсан Монгол орны зураг ба Монгол орны Манжийн дарлалд байх үеийн засаг захиргааны зохион байгуулалтын зураг, түүнчлэн Манжийн харгис хатуу эрүү шүүлтээр Монголын ард түмнийг тарчилган зовоож байсныг үзүүлсэн зургуудыг тавьжээ. 

	Тэр үед Монголын эдийн засгийн үндэс - малын ихэнх хэсэг нь цөөхөн тооны хар шар феодалуудын гарт байсан ба мөн манай ард түмнийг мунхруулан мөлжигч шарын шашны харгис роль, тэрчлэн гадаадын олон зуун шунахай худалдаачид, мөнгө хүүлэгчдийн шулан сорогч байдлуудыг үзүүлсэн зураг, баримт бичгүүдийг шилэн хоргонд тавьсан байна. 

	Энэ тасалгаанд тавьсан, барималчин Жамбаагийн барьсан "Д. Сүхбаатар монгол бичиг сурч байгаа нь" гэдэг баримал, барималчин Махбалын барьсан «X. Чойбалсан хийдийг орхин яваа нь» гэдэг баримлуудад Монголын ард түмний их жолоодогч Сүхбаатар, Чойбалсан нарын бага ба идэр насны үеийн сэргэлэн дүрийг чадамгайгаар дүрсэлжээ.

	Д. Сүхбаатар монгол бичиг сурч байгаа нь, X. Чойбалсан хийдийг орхин яваа нь

	 

	Зурагчин Ядамсүрэнгийн «6 настай Сүхбаатар», зурагчин Цэвэгжавын «4 настай Чойбалсан» гэдэг тосон будгийн том зургууд, Д. Сүхбаатарын уул нутаг, хувьсгалын өмнөх Их Хүрээ (одоогийн Улаанбаатар), Х. Чойбалсангийн төрсөн нутаг Хэрлэн цагаан талбай (одоогийн Чойбалсан аймгийн Чойбалсан сумын нутаг) зэргийн фотонуудыг тавьжээ. 

	Д. Сүхбаатар багадаа бусдад зарцлагдан, Хүрээ - Бургалтай хоёрын хооронд өртөөний улаач хийж явсныг харуулсан, зурагчин Дамдинсүрэнгийн зураг, Д. Сүхбаатар автономит Монголын цэрэгт байсан үеийн фотонуудыг мөн хананд тавьжээ. 

	X. Чойбалсангийн гэрээсээ авч явсан зүйлүүд, тоглож байсан тоглоом, эх Хорлоогийн өгсөн (хаант Оросын) 5 төгрөг, төрсөн нутгаасаа дурсгал болгон авсан чулуу, монгол бичгийг анх сурч байсан дэвтэр шилэн хоргонд байна. 

	Мөн энэ тасалгаанд, 1905 оны Оросын хувьсгалын нөлөөгөөр Монголд, ард түмний эрх чөлөөний хөдөлгөөн өрнөж байсныг бодит баримтуудаар үзүүлжээ. «... 1905 оны Оросын хувьсгалын хөдөлгөөн нь Азийг сэргээв. Дундад зууны үеийн зогсонги байдалд зэрлэгшиж нухлагдан байсан олон зуун сая хүн, ардчиллын төлөө, хүний ердийн эрхийн төлөө тэмцэл ба шинэ амьдралд сэржээ» гэж В. И. Лениний хэлсэн үгийг тусгай самбарт товойлгон бичсэн байна. 

	Зурагчин Намхайцэрэнгийн "Хужир булангийн цэргийн хөдөлгөөн" гэдэг зураг нь 1914 онд Д. Сүхбаатарын удирдлагаар харгис дэглэмийн эсрэг, монгол цэргийн дотор эрх чөлөөний хөдөлгөөн гарсныг харуулжээ. 

	Мөн үед гадаад дотоодын дарлагчдын эсрэг ардын эрх чөлөөний хөдөлгөөнийг тэргүүлсэн зоригт тэмцэгчдийн нэг, ард Аюушийн зургийг тасалгааны хананд тавьжээ. 

	Шилэн хоргон дотор 1921 оны хувьсгалын өмнө Монголын ард түмэн, шар хар феодалуудад мөлжигдөж байсныг ба мөн үеийн Монголын ард түмний тэмцлийн нэгэн хэлбэр болох дугуйлангийн хөдөлгөөнийг харуулсан баримт бичгүүдийг тавьжээ. 

	X. Чойбалсан 1914 оноос эхлэн Эрхүүд суралцаж байсныг баримтуудаар үзүүлжээ. «Чойбалсан энд суралцаж байхдаа Оросын пролетари нарын хувьсгалт хөдөлгөөн ба хөдөлмөрчин ард, өөрсдөө эрх чөлөөгөө байлдан олох ирээдүйн тухай бас цөөн бус удаа сонсдог байжээ» (Ю. Цэдэнбал).

	 

	 

	ХОЁРДУГААР ТАСАЛГАА

	Сүхбаатар, Чойбалсан нарын хувьсгалт үйл ажиллагааны эхлэлт ба Ардын Хувьсгалт Намыг байгуулахын төлөө тэмцсэнийг энд харуулжээ. 

	Энэ тасалгаанд, эхлээд Октябрийн агуу их Социалист Хувьсгалын дэлхий дахины ач холбогдол нь Монголын ард түмний хувьсгалт хөдөлгөөнд, ялангуяа хувьсгалт хөдөлгөөний удирдагч Сүхбаатар, Чойбалсан тэргүүтэй хувьсгалч нарын хувьсгалт үзэл санаагаар зэвсэглэхэд шийдвэрлэх нөлөө үзүүлснийг тодоор үзүүлжээ.

	«Октябрийн Хувьсгал бол зөвхөн "Үндэстний хүрээн" дэх хувьсгал биш, эн тэргүүнээ дэлхий дахины ба интернационалын чанартай хувьсгал юм. Учир нь хуучин хөрөнгөт ертөнцөөс шинэ социализмын ертөнцөд орох үндсэн эргэлтийг дэлхий дахины хүн төрөлхтний түүхэнд гаргажээ" гэж И. В. Сталины хэлсэн үгийг тусгай самбарт товойлгон бичиж тавьжээ. Хананд Ленин, Сталин нарын зураг, зурагчин С. И. Дудникийн зурсан байлдааны "Аврор" онгоц хааны өвлийн ордныг буудаж байгааг, зурагчин З. Серовын зурсан В. Ленин бүх Орос улсын Зөвлөлүүдийн хоёрдугаар Их хурал дээр Зөвлөлт засгийг тунхаглаж байгааг, зурагчин Н. Кочергины зурсан Петроградад өвлийн ордныг дайрч байгааг харуулсан зургуудыг тавьжээ. 

	Түүнчлэн «Оросын ард түмний эрхийн тунхаглал», «Найрамдлын тухай хууль», «Оросын ба дорно дахины бүх лалын шашинт хөдөлмөрчдөд зориулсан анхаарал» зэрэг Зөвлөлт Засгийн Газрын анхны түүхт арга хэмжээнүүдийн тухай баримт бичгүүдийг шилэн хоргонд хийжээ. 

	Агуу их Октябрийн хувьсгалын дуурьсалт цуурай болох эдгээр баримт бичгүүдэд тодролоо олсон Зөвлөлт засгийн их зарчмууд нь дарлагдсан бүх ард түмэн, ялангуяа Монголын ард түмний тэмцэлд хосгүй үлгэр жишээ болсон юм. 

	Д. Сүхбаатар 1918 онд цэргээс халагдаж, Орос-Монголын хэвлэлийн хороонд үсэг өрөгчөөр ажилласан бөгөөд энэ үеэс эхлэн тус хэвлэлийн хороонд ажиллаж байсан Оросын хувьсгалч ажилчидтай нягт холбоо байгуулжээ.

	Монголын хувьсгалчид, Октябрийн хувьсгал ялсан шалтгаан, Зөвлөлт Орос Улсын шинж чанар ба түүний гадаад дотоод бодлого, Ленин, Сталин нарын тэмцлийн арга туршлагын тухай бүх үнэн байдлыг Оросын хувьсгалч ажилчдаас мэдэж, Монголын ард түмэнд эрх чөлөө олгох тэмцэлдээ Оросын ажилчин ангийн тусламжийг түшиглэхээр эрс шийджээ.

	 

	[image: Image]

	 

	Үсэг өрөгч Д. Сүхбаатар

	 

	 

	Зурагчин Цэвэгжавын зурсан «Үсэг өрөгч Д. Сүхбаатар» гэдэг, тосон будгийн том зургийг энэ тасалгааны ханын дээд талд тавьжээ. 

	Автономит Монголын харгис эрх баригчид Орост хувьсгал гарсныг сонсоод айж, түүний хувьсгалт нөлөө Монголд халдахаас болгоомжлон, янз бүрийн харгис арга хэмжээнүүдийг авчээ. 

	Мөн энэ зорилгоор Эрхүү хотод суралцаж байсан монгол сурагчдыг дуудсаны улмаас Х. Чойбалсан 1918 онд Монголд эргэж ирсэн юм. 

	Энэ үед Октябрийн агуу их Социалист Хувьсгалын нөлөөгөөр гадаад, дотоодын харгис дайснуудын эсрэг Монголын ард түмний хөдөлсөн тэмцэл улам дэлгэрч байв. 

	«Орос орноо пролетарийн ялсан тухай мэдээ нь өөрийн эрх чөлөөний төлөө олон удаа тэмцэн босч байсан Монголын ард түмний идэвх зоригийг хөгжүүлж, улмаар эрх чөлөөгөө олох замыг зааж өгснөөр Монгол орноо ноцож байсан хувьсгалын хөдөлгөөний оч, нь ардын хувьсгалын гал болсон ажээ» гэж X. Чойбалсангийн хэлсэн үгийг энэ тасалгааны хананд онцлон үзүүлжээ. 

	1919 онд гадаадын эзэрхийлэн түрэмгийлэгчдийн ба дотоодын хар, шар феодалын дарлал мөлжлөгийн эсрэг өрнөж байсан Монголын ард түмний эрх чөлөөний тэмцлийн төлөө эрслэн шийдвэрлэсэн Монголын ард түмний цогтой хөвгүүд Сүхбаатар, Чойбалсан нараар тус тус удирдуулсан хувьсгалын нууц бүлгэмүүд нийслэл Хүрээнд байгуулагдсан билээ. Энэ тасалгааны хананд Сүхбаатар, Чойбалсан нарын ба эдгээрийн нууц бүлгэм байрлаж байсан хашаа, байшингуудын фотонуудыг тавьжээ. 

	Монголын ард түмний хувьсгалт тэмцэлд Оросын хувьсгалчид, ялангуяа Я. В. Гембаржевский, М. И. Кучеренко нар нь Сүхбаатар, Чойбалсан тэргүүтэй Монголын хувьсгалчдын үйл ажиллагаанд үнэлж баршгүй их тусламжийг үзүүлсэн юм. Энд Я. В. Гембаржевский, М. И. Кучеренко нарын зургуудыг тавьжээ. Я. В. Гембаржевский, М. И. Кучеренко нар нь тэр үед нийслэл Хүрээнд байсан орос ажилчдын нууц байгууллагыг удирдаж байсан болно. 

	Энэ хувьсгалчдыг барон Унгерний дээрэмчид зэрлэгээр алсан юм. 

	1919 онд Зөвлөлт засаг нь Лениний санаачилгаар Монголын ард түмэнд тусгай тунхаг бичгийг ирүүлсэн бөгөөд үүний дотор дурдсан нь: «Манай Зөвлөлт Засгийн Газраас эрхэмсгээр мэдэгдэх нь; Оросын ард түмэн, Монголын тухай... урьд хааны үед тогтоосон аливаа гэрээ зүйлийг цөм устгасны учир үүнээс хойш Монгол улс бол өөртөө эрхт тусгаар нэг орон мөн... засгийн бүрэн эрх ба шүүх таслах эрхийг цөм... гагцхүү Монгол улс мэдвэл зохино» гэжээ. Энэ бичигт «манай орос улстай даруй харилцан нэвтрэлцэж, элчин явуулан, эрх чөлөөт Монгол улсын төлөөний хүмүүсийг манай Улаан цэргийн өмнөөс тосон илгээх ажаамуу» гэж уриалжээ. 

	Энэ нь Монголын ард түмний тэмцэл, Сүхбаатар, Чойбалсан нарын хувьсгалт үйл ажиллагаанд шинэ эрчим чадлыг оруулжээ. Энэхүү тунхаг бичгийг шилэн хоргонд хийж тавьсан байна. 1920 оны 6 дугаар сард Сүхбаатар, Чойбалсан нараар удирдуулсан хувьсгалын нууц хоёр бүлгэм нэгдэж, намын анхны платформ "Ардын Намын тангараг" бичгийг баталж, түүнд ард түмнээ гадаад дотоодын дарлалаас чөлөөлөх зорилгыг тавьсан юм. 

	Ийнхүү хоёр бүлгэм нэгдсэнээр Ардын Хувьсгалт Нам байгуулагдахын үндсийг тавьжээ. 

	«Сүхбаатар, Чойбалсангийн хувьсгалт бүлгэмүүд бол Монгол Ардын Хувьсгалт Намыг байгуулахын үндэс нь болсон юм» Сүхбаатар, Чойбалсан нар, Оросын пролетари нарын зорилго ба үүргийн тухай тодорхой ойлгон мэдэж байсан бөгөөд хувьсгалт намыг Монголд байгуулж, түүний өмнө зөвхөн, Монгол орныг гадаадын булаан эзлэгчдээс чөлөөлөөд зогсох биш, харин хөдөлмөрчин ард түмнийг феодалын ба бусад мөлжигчдөөс чөлөөлөх зорилгыг тавьсан болно» гэж Ю. Цэдэнбалын хэлсэн үгийг тусгай самбарт бичжээ.

	Зурагчин Цэвэгжавын «Сүхбаатар, Чойбалсан нарын хувьсгалт нууц бүлгэм нэгдэж байгаа нь» гэдэг тосон будгийн том зургийг энэ тасалгааны хананд тавьжээ. Шилэн хоргонд: Ардын намын тангараг бичиг, нууц харилцааны түлхүүр зэрэг чухал баримт бичгүүдийг хийжээ. Сүхбаатар, Чойбалсан нарын шууд удирдлагаар 1920 онд нийтэлсэн «Монголын үнэн» сонин бол Монголын хувьсгалчдыг зохион байгуулалтын ба үзэл суртлын талаар нэгтгэх явдалд шийдвэрлэх ролийг гүйцэтгэсэн юм. Шилэн хоргонд: "Монголын үнэн“ сонины эхний хэдэн дугаарууд байна. 

	Агуу их Октябрийн Социалист Хувьсгалын нөлөөгөөр зориг нь улам бадарсан Сүхбаатар, Чойбалсан тэргүүтэй Монголын хувьсгалчид нь Оросын ялсан пролетари нарын шийдвэрлэгч тусламжгүйгээр Монголын ард түмэн, гадаад дотоодын дарлалаас чөлөөлөгдөж чадахгүй гэдгийг сайн ойлгож байсан бөгөөд энэ зорилгоор ч 1920 оны 6—7 дугаар сард Зөвлөлт Орос Улсад тусламж эрэхээр Сүхбаатар, Чойбалсан нар хувьсгалт байгууллагынхаа зарим төлөөлөгчдийн хамтаар явжээ. 

	Энд, Зөвлөлт Орос Улсаас тусламж гуйсан, Ардын Намын бичгийн фото хуулга, гуунд байна. 

	Хувьсгалт байгууллагын төлөөлөгчдийн нэг хэсэг нь Москвад явж, нөгөө хэсэг нь Монголдоо буцсан бөгөөд харин Сүхбаатар Чойбалсан хоёр Эрхүүд үлдэж, Улаан армийн дарга нарын сургуульд суралцаж, эх орноо чөлөөлөхийн төлөө дайсантай тулалдах, цэргийн ба онолын бэлтгэлийг хийж байсан юм. 

	Энэ тасалгааны хананд Сүхбаатар, Чойбалсан хоёр Эрхүүд цэргийн сургуульд суралцаж байгаа ба тэр үед Сүхбаатар, Чойбалсан хоёрын цэргийн эрдэм сурч байсан 5 дугаар армийн штабын байшин, мөн Эрхүү хотын зургийг тавьжээ.

	Тусгай самбар дээр, Сүхбаатар, Чойбалсан нарын хувьсгалт байгууллагын төлөөлөгчдийг 1920 оны 9 дүгээр сард В. И. Ленин хүлээн авч, «Монголын гадаад, дотоод байдалд дүн шинжилгээ өгч, социалист, капиталист хоёр ертөнцийн хооронд явагдаж байгаа тэмцлийн үед Монголын хөдөлмөрчдийн ганц зөв зам бол РСФСР-ийн ажилчин тариачинтай холбоо барьж, улс төр, аж ахуйн тусгаар тогтнолын төлөө тэмцэх явдал мөн. Энэ тэмцлийг амжилтад хүргэх нөхцөл нь хөдөлмөрчин ардын хувьсгалт намыг байгуулах явдал мөн» гэж заан хэлсэн үгийг товойлгон бичжээ. 

	 

	 

	ГУРАВДУГААР ТАСАЛГАА

	Энд, Сүхбаатар, Чойбалсан нарын удирдлагаар МАХ Нам байгуулагдаж, ардын хувьсгалыг бэлтгэн явуулсан ба ардын хувьсгалт засгийг бэхжүүлэхийн төлөө тэмцсэнийг харуулсан юм. 

	Зөвлөлт Орос Улсаас тусламжийг олж ирээд, Сүхбаатар, Чойбалсан нар тэргүүтэй Монголын хувьсгалчид, дайсны янз бүрийн хатуу чанга мөрдлөг, аллага хядлагын дундуур, Монголын ард түмнийг хувьсгалт тэмцэлд чадамгайгаар зохион байгуулж, Ардын Хувьсгалт Нам байгуулах бэлтгэлийг бүрэн хангаж, 1921 оны 3 дугаар сарын нэгэнд Хиагтад МАХН-ын анхдугаар Их хурлыг хуралдуулсан байна. Энэ тасалгаанд тусгай самбар дээр: "1921 оны 3 дугаар сарын нэгэнд Хиагтад Монгол Ардын Хувьсгалт Намын Анхдугаар Их хурал хуралдав. Энэхүү их хурлын түүхт ач холбогдол нь намыг зохион байгуулалтын хувьд бүрдүүлж, намын программыг батлаад, Хувьсгалт тэмцлийн тактикийг төлөвлөн заасанд оршино" гэж X. Чойбалсангийн хэлсэн үгийг товойлгон бичжээ. Хананд, МАХН-ын Анхдугаар Их хуралд оролцсон Сүхбаатар, Дашзэгвэ, Дамбаравжаа, Пунцаг, Дамдинсүрэн, Бадарч нарын фотонуудыг тавьжээ. Бас Намын Анхдугаар Их хурлаас баталсан намын дүрэм программ «эрмэлзэх 10 зүйл» МАХН-ын I их хурлын тогтоолууд зэрэг чухал баримт бичгүүд байна. 

	Тэрчлэн, ардын намаас ард түмнийг зэвсэгт бослогод уриалж байсан ухуулах хуудаснууд, Сүхбаатар Чойбалсан нар, Монголын хойд хязгаарын харуул хошуудаас анх партизан цэрэг элсүүлэхээр ард түмний дунд хувьсгалын тухай ухуулгыг хийж явсан аяллын замыг зааж харуулсан зураг, мөн Сүхбаатар Чойбалсан хоёрын намын гишүүний нь бат илэрхийлэхийг тавьсан байна. 

	Сүхбаатар, Чойбалсан нарын удирдлагаар, Ардын Хувьсгалт Нам нь ард түмний хувьсгалт тэмцлийг ялалтад хүргэх зорилтоор гадаадын түрэмгийлэн эзлэгчдийг бут цохиж зайлуулах, хувьсгалын эсэргүү Богд гэгээний тоглоомын засгийг унагаах, зэвсэгт бослогыг гардан удирдахаар Ардын Түр Засгийн Газрыг 1921 оны 3 дугаар сарын 13-нд байгуулжээ. 

	Ардын Түр Засгийн Газар, Ардын Хувьсгалт Намын Төв Хорооны хамтарсан хурлаар Сүхбаатарыг цэргийн ерөнхий жанжнаар, Чойбалсанг суртал номлогчоор (комиссараар) тус тус томилжээ. Энд анхны партизануудын зургууд, мөн Ардын Хувьсгалт Нам ба Хувьсгалт Түр Засгийн Газраас авч байсан арга хэмжээнүүдийн тухай баримт бичгүүдийг тавьжээ. 1921 оны 3 дугаар сарын 18-нд ардын хувьсгалт цэргүүд, Хятадын милитарист түрэмгий цэргийн олон дахин давуу хүчнийг бут цохиж, тэдний бугшин үүрлэж байсан Маймаа хот (одоогийн Алтанбулаг)-ыг эзлэн авчээ. 

	Энэ үед Монголын хойд хязгаарт ардын засаг тогтож, нийслэл Хүрээнд барон Унгерний дуулгавартай зэвсэг болсон Богд тэргүүтэй хар, шар феодалуудын тоглоомын засаг байлаа. Хананд, ардын хувьсгалт цэрэг Маймаа хотыг довтлон дайрч байгаа зургийг тавьсан ба Маймаа хотод бугшиж байсан Хятадын харгис цэргийн захиралд явуулж байсан Сүхбаатарын гарын үсэгтэй, ардын хувьсгалт цэргийн дээд командлалын тулган шаардах бичиг зэрэг чухал баримт бичгүүдийг шилэн хоргонд хийж тавьжээ. 

	Ардын Нам ба Засгийн Газар нь нийтийн дайсан цагаантны үлдэгдэл барон Унгерний харгис хүчний эсрэг цаашдын тулалдаанд эрчимтэй бэлтгэв. Ардын хувьсгалт цэрэг нь Зөвлөлт Оросын Улаан армийн ангиудтай хамтарч, цагаантны гол хүчийг бут цохиод, 1921 оны 7 дугаар сарын эхээр нийслэл Хүрээг чөлөөлжээ. 

	1921 онд Монголын ард түмэн, Ардын Хувьсгалт Намын удирдлага, Зөвлөлтийн ард түмний тусламжтайгаар, гадаадын түрэмгийлэн эзлэгчид ба дотоодын феодалуудын ноёрхлыг бут цохиж, эрх чөлөөтэй тусгаар тогтнолоо олж авсан билээ. 

	«Монголын хувьсгалын хөдөлгөгч хүч нь ардын анги байлаа. Аж үйлдвэрийн пролетари нар байгаагүй Монгол оронд 1921 онд мандсан ардын хувьсгалын удирдагч нь пролетари нар байгаагүй бол энэ хувьсгал биеэ дааж бат амжилтыг олж чадахгүй байсан билээ. Түмэн зовлонг амссан Монголын ард түмэнд туслах нөхөрсөг гараа сунгасан Оросын пролетари нар нь Монголын ардын хувьсгалд тэр удирдах ролийг гүйцэтгэсэн юм» гэж Ю. Цэдэнбалын хэлсэн үгийг тусгай самбар дээр бичжээ. 

	Энэ тасалгааны хананы дээд талд нь зурагчин Одонгийн зурсан, Ардын журамт цэрэг, Зөвлөлтийн улаан армийн хамтаар анх нийслэл хүрээнд орж ирж байгааг харуулсан тосон будгийн зургийг тавьсан ба 1921—1922 онуудад Монгол орноос, гадаадын эзлэн түрэмгийлэгчдийн үлдэгдлийг хөөн зайлуулсныг тодорхойлсон зураг, Сүхбаатар, Чойбалсан нарын тэр үеийн фотог тавьжээ. 

	Шилэн хоргонд, Ардын Намаас, ард түмэнд гаргаж байсан ухуулах хуудаснууд, Ардын Нам ба Ардын Засгийн Газрын тогтоолууд, Түр Засгийн Газрыг, Ардын Засгийн Газар болгосон бичиг, нийслэл Хүрээг эзлээд, Сүхбаатараас Чойбалсанд явуулж байсан захиа зэргийг тавьжээ. 

	1921—1922 онуудад X. Чойбалсан ба Зөвлөлтийн партизаны алдарт дарга нарын нэг П. Е. Щетинкин нараар толгойлуулсан Монгол-Зөвлөлтийн цэргийн хамтын хүч нь тус орны баруун хойд хошуудаар бугшиж байсан цагаантны үлдэгдлийг бут цохиж устгасан билээ. Энэ тасалгааны хананд X. Чойбалсан, П. Е. Щетинкин нарын зураг ба баруун замын байлдааныг харуулсан зураг зэргийг тавьжээ.

	Монгол Ардын Хувьсгалт Нам, Ардын Засгийн Газар нь ялсан ялалтаа бэхжүүлэх, өөрийн улсын цаашдын хөгжилтөд Зөвлөлтийн ард түмэнтэй холбоотой байх явдал бол онцгой чухал ач холбогдолтой гэж үзэж, Зөвлөлт Орос Улстай найрамдал байгуулахаар 1921 оны 10 дугаар сард Сүхбаатар тэр гүүтэй Ардын Засгийн төлөөлөгчдийг явуулсан бөгөөд тэд, Москвад очиж, РСФСР ба Монгол улс хоёрын хооронд найрамдлын харилцаа тогтоож, хэлэлцээр байгуулсан юм. 

	Тасалгааны хойд талын хананд, зурагчин Чүлтэмийн зурсан Сүхбаатар тэргүүтэй Монголын Засгийн Газрын төлөөлөгчид Ленин, Сталин нартай уулзаж байгааг харуулсан зураг, 1921 оны 11 дүгээр сарын 5-нд үсэг зурсан уул хэлэлцээрийн фото хуулбарыг тавьсан байна. 

	Энэхүү хэлэлцээрээр Зөвлөлт Орос Улс нь Монгол Ард Улсын тусгаар тогтнолыг анхдугаар удаа, дэлхий дээр зөвшөөрөн хүлээж, дипломат харилцааг тогтоожээ. Үүгээр манай Монгол улс нь өөрийнхөө түүхэнд анхдугаар удаа, бусад улстай тэгш эрхтэй хэлэлцээр байгуулсан юм. 

	Монголын ард түмний өсвөрийн залуучуудыг тус улсын улс төрийн амьдралд идэвхтэй оролцуулах, тэднийг хувьсгалт үзэл суртлаар хүмүүжүүлэх, хөдөлмөрчин залуучуудыг зохион байгуулж удирдах тийм цогтой дайчин байгууллагыг бий болгох явдал бол Ардын Хувьсгалт Намын эн тэргүүний зорилгуудын нэг нь байсан бөгөөд энэ үндсэн дээр, Сүхбаатарын санаачилгаар 1921 оны 8 дугаар сарын 25-нд нөхөр Чойбалсангийн шууд удирдлагаар Монголын Хувьсгалт Залуучуудын Эвлэлийг байгуулсан. Шилэн хоргонд Монголын Хувьсгалт Залуучуудын Эвлэлийг байгуулаад, Ардын Хувьсгалт Намын Төв Хороонд явуулсан Чойбалсангийн захиа ба Залуучуудын Эвлэлийн бат илэрхийлэхийг тавьсан байна.

	1921—1924 онуудад Ардын Хувьсгалт Засгаас Феодалын улс төр, эдийн засаг, үзэл суртлын байрыг довтолсон довтолгоо нь тус орны ангийн тэмцлийг улам хурц болгосон. Хананд «Богд болон хутагт, хувилгаад, ноёд, лам нар, ардын засгийг устгахыг оролдож байна. Тэд биднийг устгах уу, аль бид тэднийг устгах уу, нэгийгээ үзэлцэнэ дээ. Миний бодоход ард түмэн хүчтэй тул тэднийг бид устгаж лав чадна» гэж Сүхбаатарын хэлсэн үгийг тусгай самбар дээр товойлгон бичсэн байна.

	Шилэн хоргон дотор дэлхийн хөдөлмөрчдийн баярын өдөр Майн нэгний баярыг Монголд 1922 оноос эхлэн тэмдэглэн өнгөрүүлж байх тухай Сүхбаатарын гарын үсэг бүхий тушаал зэрэг баримт бичгүүдийг хийсэн байна.

	Ялагдалдаа хорссон ангийн дайснууд, ардын хувьсгалын жолоодогч Сүхбаатарыг 1923 оны 2 дугаар сарын 22-нд хорлосон бөгөөд үүгээрээ дайснууд империализм ба феодализмыг эсэргүүцсэн хувьсгалыг зогсоож, феодалын дэглэмийг сэргээнэ гэж гүнээ эндүүрчээ. 

	Тасалгааны зүүн талын ханын төвд, нөхөр Сүхбаатарын дурсгалын том самбар дээр «Манай аймшиггүй чин зоригт нөхөр Сүхбаатар чи, хэдийгээр ертөнцөөс ангижирч, биднээс салж, нас барсан боловч чиний үүсгэж өгсөн, гавьяат үйл явдал бол хэзээ ч үүрд мөнхөд, бидний замыг гэрэлтүүлэн заасан сургаал болон үлдэнэ» гэж Чойбалсангийн хэлсэн үгийг товойлгон бичсэн байна. 

	РСФСР-ийн Засгийн Газраас Сүхбаатарыг 1922 онд шагнасан байлдааны гавьяаны улаан тугийн одонг, энэ самбарын дэргэд шилэн таг бүхий хайрцагт тавьжээ. 

	Түүнчлэн хананд, Сүхбаатарын шарилыг оршуулж байгаа фотонууд, Монголын Засгийн Газар ба найрамдалт Зөвлөлт Холбоот Улсаас тус улсад сууж байсан Элчний Газрын эмгэнэлийн бичгүүдийн фото хуулбаруудыг тавьсан байна. 

	Тусгай самбар дээр «Олсон эрх чөлөөгөө гадаадын эзэрхэг түрэмгий ба дотоодын феодалуудын гарт дахин алдуузай! Энэ эрх чөлөөгөө алдахгүйн тулд хувьсгалыг улмаар гүнзгийрүүлж, дайснуудын өмнөөс хатуу чанга тэмцвэл зохино!» гэж Ардын Хувьсгалт Нам ба ард түмэнд Сүхбаатарын захиж гэрээсэлсэн үгийг товойлгон бичжээ. 

	Ардын Хувьсгалт Намынхаа удирдлагаар Монголын ард түмэн, Сүхбаатарын энэ ариун гэрээсийг хэлбэрэлтгүй биелүүлж ирснээр, Сүхбаатарын зорьж тэмцэж байсан бүхнийг бүтээн байгуулж, улам бататган бэхжүүлсээр байгаа юм. 

	Энэ тасалгаанд, Сүхбаатар, Чойбалсан нарын хэрэглэж байсан зэр зэвсэг зэрэг зүйлүүдийг шилэн хоргонд хийж тавьсан бөгөөд бас Сүхбаатар, Зөвлөлт Орос Улсаас тусламж гуйсан бичгээ, дотор нь хийж явсан ташуур энд байна. 

	Түүнчлэн Сүхбаатар, Чойбалсан нарын хувьсгалт нууц бүлгэм хурал хийхдээ дайсны мөрдлөгөөс болгоомжлон, айраг уусан хүмүүс болж, айраг хийж байсан ваарыг тавьжээ. 

	Хувьсгалын эхний үед Чойбалсангийн өмсч байсан хувцас, хэрэглэж байсан амины нь бусад зарим зүйлүүдийг тасалгааны зүүн өмнөд талын шилэн саванд засаж тавьсан байна. 

	 

	 

	ДӨРӨВДҮГЭЭР ТАСАЛГАА

	Дөрөв ба тавдугаар тасалгаануудад МАХН-аас тус улсыг хөрөнгөтний бус хөгжлийн замаар хөгжүүлэхийн төлөө тэмцсэн тэмцлийг харуулсан юм. 

	Хувьсгалаар унагаагдсан феодалууд, шинэ төрж байсан хөрөнгөтний төлөөлөгчид, хувьсгалын эсрэг заналтайгаар нэгдэж, гадаадын хөрөнгөтөн нараас тусламжийг гуйж, тус улсыг хөрөнгөтний замд оруулахыг янз бүрээр оролдож байсан. Тэд, намын эгнээнд шургалан орж, тус улсыг Зөвлөлт улсаас салгаж, хөрөнгөтөн улсуудыг түшиж, манай улсыг хөрөнгөтний замаар оруулах зорилготой ажиллаж байсан. 

	X. Чойбалсан, хувьсгалын эсэргүү эдгээр дайсны оролдлогуудтай цуцалтгүй тэмцлийг явуулж ирсэн билээ. 

	1924 оны 8 дугаар сард хуралдсан МАХ Намын III Их хурал нь хөрөнгөтний замд түлхэн оруулахыг оролдож байсан дайснуудад цохилтыг өгч, хоцрогдсон орнууд, тэргүүний орны пролетари нарын тусламжтайгаар хөгжлийн капиталист шатыг алгасан, социализмд орж болно гэж Ленин, Сталин нарын заасан сургаалыг тус улсын хөгжлийн ганц зөв зам гэж тогтоон, намын жанжин шугамыг түүхийн бүхэл үеэр заан өгчээ. 

	«Намын III Их хурал, хувьсгалын эсэргүү Данзаны хуйвалдаантай холбогдсон аюулт кризисийг1 таслан устгажээ. Нам, Засгийн удирдах тушаалд шургалан орсон гадаадын хөрөнгөтний төлөөлөгч Данзан, Хятадын милитаристуудыг Монголд цөмрөн оруулахаар бэлтгэж байжээ. Шинэ төрж байсан үндэстний хөрөнгөтнүүд Монголыг капиталист хөгжлийн замд оруулах гэж тэмцэнэ гэдгийг Данзаны хэрэг үзүүлэв» (X. Чойбалсан). 

	Данзаны хэргийг илрүүлэхээр Чойбалсан тэргүүтэй бүрэн эрхт комиссыг байгуулсан тухай МАХН-ын III Их хурлын тогтоол, хувьсгалын эсэргүү Данзаны хуйвалдааныг илрүүлсэн тухай Чойбалсангийн илтгэх хуудас, Чойбалсанг цэргийн ерөнхий жанжнаар томилсон тухай МАХН-ын III Их хурлын тогтоол зэргийг шилэн хоргонд тавьсан байна.

	1924 оны 11 дүгээр сарын 8-нд хуралдсан Улсын анхдугаар Их хурал, тус улсыг жинхэнэ Ардын Бүгд Найрамдах Улс болгон тунхаглаж, анхдугаар үндсэн хуулийг баталсан юм. 

	Тасалгааны хананд «Энэ Их хурлын түүхт ач холбогдол бол хувьсгалын анхдугаар шатан дээр ард түмний байлдан олсон ололтуудыг бататгасан явдал мөн. 

	Үндсэн хууль нь ардын хувьсгалын байлдан олсон түүхт ололтуудыг бататган, тус орны дотор ардчиллыг цаашид хөгжүүлэх суурийг тавьсан юм» гэж Чойбалсангийн хэлсэн үгийг тусгай самбарт бичжээ. Зурагчин Дамдинсүрэнгийн зурсан «X. Чойбалсан, улсын анхдугаар Их хурлын индэр дээр», «X. Чойбалсан, улсын анхдугаар Их хурлын төлөөлөгчдийн дунд» байгааг харуулсан зураг, мөн Ардын Бүгд Найрамдах Засгийг тунхагласан тухай бичиг зэргийг энэ тасалгааны хананд тавьжээ. Шилэн хоргонд, анхдугаар үндсэн хууль, Улсын анхдугаар Их хурлын тогтоол зэрэг чухал материалуудыг тавьжээ. 

	Энэ үед, Монгол Ардын Хувьсгалт Нам ба засаг нь гадаадын капиталыг шахан зайлуулах, феодалуудын эдийн засгийн суурийг устгах, ардын аж ахуйд улсын ба хоршооллын секторыг үүсгэн бэхжүүлэх талаар шийдвэртэй арга хэмжээнүүдийг авч байсан бөгөөд энэ талаар нөхөр Чойбалсан их ролийг гүйцэтгэсэн юм. Тасалгааны хананд, феодалын улс төрийн эрхийг хязгаарласан дүрэм, орон нутагт ардын хурлуудыг байгуулах тухай дүрэм ба харилцан туслалцах хоршоо байгуулах тухай, гадаадад төлөх өр ширийг хүчингүй болгосон тухай зэрэг нам, засгаас авч байсан чухал арга хэмжээнүүдтэй холбогдсон бичиг баримтуудыг тавьсан юм. Орон нутгийн засаг захиргааг өөрчлөн байгуулсныг харуулсан зураг, шавь (шар феодалын хамжлага)-ийг устгах тухай холбогдсон бичиг, албан татварын шинэ хууль зэргийг тавьжээ. Энэ тасалгаанд Монгол Ардын Хувьсгалт Нам нь тус улсын хөгжлийн замыг гуйвуулахыг оролдож байсан баруунтнуудтай тэмцэж, феодализмын эдийн засгийн суурийг эвдэлж, улс ардын аж ахуйг шинээр хөгжүүлэхийн төлөө тэмцсэнийг харуулжээ. 

	Баруунтны мөн чанар нь капиталист этгээдүүд ба феодалын ашиг сонирхлыг илэрхийлэн, гадаад бодлогодоо капиталист орнуудыг түшиглэж, дотоод бодлогодоо Монгол орныг капиталист замд оруулахыг хичээн оролдож байсанд оршино. 

	«Нам, гуравдугаар Их хурлын шийдвэрийг хэрэгжүүлэн биелүүлэх үндсэн дээр 1925—1932 онуудад эдийн засгийн шинэ суурийг байгуулж хөгжлийн капиталист бус замд Монгол орныг шилжүүлэн оруулж эхэлжээ. МАХ Нам, феодализмын эдийн засгийн суурийг довтлох явдлыг удирдан зохион байгуулав... Иймд феодалын өмчийг устгахгүйгээр хувьсгалыг цааш хөгжүүлэх нөхцөлийг бий болгож болохгүй байв»(X. Чойбалсан). 

	Баруунтнуудыг бут цохиж, феодалын эдийн засгийг устгаж, тус оронд эдийн засгийн шинэ суурийг бий болгох явдалд X. Чойбалсан шургуу тэмцлийг явуулж, чухал үүргийг гүйцэтгэсэн билээ. 1928 оны 10—11 дүгээр сард хуралдсан Намын VII Их хурал нь баруунтнуудыг илрүүлэн бут цохисон бөгөөд феодалуудын хөрөнгийг хураах шийдвэрийг гаргажээ. Зурагчин Гаваагийн зурсан, Намын VII Их хурал дээр X. Чойбалсан гэдэг (тосон будгийн) том зургийг хананд тавьсны гадна шилэн хоргонд, Намын VII Их хурал дээр X. Чойбалсангийн хэлсэн үг, Феодалын хөрөнгийг хураах, Чойбалсан тэргүүтэй комиссыг байгуулсан тухай тогтоол зэргийг хийжээ. 

	МАХ Нам нь марксизмыг буддизмтай адилтган, марксизмыг үгүйсгэж байсан баруунтныг бут цохиж, марксизмыг дэлгэрүүлэх ба түүнийг бүтээлчээр эзэмших талаар тодорхой арга хэмжээнүүдийг авч байлаа. Энэ үед монгол хэл дээр орчуулагдсан, марксизмын классик зохиолуудыг тусгай шилэн хоргонд хийж тавьсан бөгөөд үүнд, Маркс, Энгельс нарын зохиол "Эв хамт намын тунхаг бичиг", Энгельсийн зохиол: "Өрх гэр, өмчит хөрөнгө, улс төрийн үүсэл", Лениний зохиол "Улс ба хувьсгал" гэх зэргийн зохиолууд байна. 

	Энэ тасалгаанд байгаа түүхт бүх баримт нь "Нам өөрийгөө оппортунист этгээдээс цэвэрлэдэг учраас бэхэжнэ" гэж И. В. Сталинаас сургасан их зарчмыг МАХ Нам үндсэн удирдлага болгож, намын дотор гарсан барууны хэлбэрүүдийг эрс шийдвэртэйгээр бут цохиж, манай нам өөрийгөө бэхжүүлж, намын улс төрийн гол шугамыг туйлбартайгаар хамгаалж чадсан юм гэдгийг харуулжээ. 

	 

	 

	ТАВДУГААР ТАСАЛГАА

	Монгол Ардын Хувьсгалт Намаас зүүнтний балмад бодлогыг бут цохиж, феодалыг ангийн хувьд устгаж, тус улсыг хөрөнгөтний бус хөгжлийн замд баттайгаар оруулсныг тавдугаар тасалгаанд харуулжээ. 

	Энд «барууны хэлбэрэгчдийг устгасны дараа намд тохиолдсон гол аюул нь зүүний нугалаа байв. Баруунтны, нэгэн адил Монголын ард түмний өшөөт дайсан бөгөөд намд шургалсан гадаадын тагнуул төлөөлөгчид болж байсан зүүний нугалаатныг нам илрүүлэн бут цохисон юм» гэж X. Чойбалсангийн хэлсэн үгийг онцлон бичжээ. 

	Большевикуудын Намын Төв Хороо ба Коминтерны Гүйцэтгэгч Хорооны заалтын үндсэн дээр 1932 оны 6 дугаар сард хуралдсан МАХН-ын Төв Хороо ба Төв Шалган Байцаах Комиссын хавсарсан 3 дугаар онц Бүгд хурал, зүүнтний энэ балмад бодлогыг үндсээр нь илрүүлэн бут цохиод, хувьсгалыг сөнөх аюулаас аварч, намын жанжин шугамыг туйлбартайгаар хамгаалжээ. Түүний үндсэн дээр нам, эдийн засгийн шинэ суурийг амжилттай байгуулснаар хөгжлийн капиталист бус замд Монгол улсын баттай орох явдлыг яруу тодорхой заасан юм. 

	Музейн энэ хэсэгт МАХН-ын Төв Хороо ба Төв Шалган Байцаах Комиссын 3 дугаар онц хурлаас гаргасан шийдвэрийг сайшаан баталж, шинэ эргэлтийн бодлогыг хамгаалан бэхжүүлж, цаашдын хөгжилд тодорхой заалтыг өгсөн МАХН-ын IX Их хурлын үеийг харуулсан бөгөөд тус их хуралд Коминтерны Гүйцэтгэгч Хорооноос төлөөлөгчөөр ирж халуун туслалцаа зөвлөгөө өгч байсан олон улсын пролетарийн нэрт зүтгэлтэн (Чекословакийн) Б. Шмераль, (Болгарын В. Коларов) нарын зургийг хананд тавьжээ. 

	Шилэн хоргонд Намын Төв Хорооны ба Төв Шалган Байцаах Комиссын хавсарсан 3 дугаар онц Бүгд хурлын тогтоол, Большевикуудын Намын Төв Хороо ба Коминтерны Гүйцэтгэгч Хорооноос Монголын тухай гаргасан тогтоол, МАХН-ын IX Их хурлын тогтоол, тус их хурал дээр Шмераль, Коларов нарын хэлсэн үгс, энэ хуралд X. Чойбалсангаас ирүүлж байсан захиа зэрэг чухал баримт материалуудыг тавьсан байна. Тасалгааны хойд талын хэсэгт нь 1935—1939 оны үеийг үзүүлжээ. 

	Монгол Ардын Хувьсгалт Нам, Засаг нь эх орныхоо тусгаар тогтнолыг хамгаалах үндсэн дээр өөрийн батлан хамгаалах хүчийг бэхжүүлэхийн хамт 1936 оны 3 дугаар сарын 12-т Зөвлөлт Холбоот Улстай харилцан туслалцах (протокол) гэрээг байгуулсан юм. Энд, уул гэрээ бичгийн фото хуулбарыг тавьсан байна. 

	Мөн тусгай самбар дээр «Хэрэв Япон, БНМАУ-д халдан довтолж, түүний тусгаар тогтнолд халдахаар шийдвэрлэвэл, бид БНМАУ-д туслах болно... Бид БНМАУ-д 1921 онд тусалсан шигээ тусална» гэж (1936 оны З дугаар сард) Америкийн сонин сурвалжлагч Рой Говардын асуултад хариулж И. В. Сталины хэлсэн үг үзмэрийн гол байрыг эзлэн тавигджээ. 

	И. В. Сталины энэхүү хэлсэн үг нь тус улсын эрх чөлөөтэй тусгаар тогтносон байдлыг олон улсын хоорондын харилцааны талбар дээр бататган бэхжүүлэхэд чухал холбогдолтой болсон нь илэрхий хэрэг. 

	Энэ үед манай оронд байгуулагдаж байсан социалист секторын аж ахуй, үйлдвэрүүд, өвс хадах морин станцуудын зураг байна. 

	1936—1939 онуудад МАХ Нам нь хувьсгалын эсэргүү Гэндэн, Дэмид нарын урван тэрслэгч бүлэг, гадаадын империалистуудын тагнуул төлөөлөгчдийн үүр уурхайнуудыг илрүүлэн бут цохисон билээ. Хоёр нүүртнийг илрүүлэн бут цохиход нөхөр Чойбалсан шийдвэрлэх ролийг гүйцэтгэсэн юм. 

	Шилэн хоргонд: «Монгол Ард Улс ба СССР хоёр улсын хоорондоо байгуулсан гэрээ болбол Монгол улсын амар тайван хөгжих ба тусгаар тогтносон байдлаа бэхжүүлэх баталгаа нь мөн» гэж X. Чойбалсангийн хэлсэн үг, «Гэндэн, Дэмид ба тэдний хань холбооны дээрэмчин бүлгийг бут цохисон явдал бол манай нам, манай улсын үйл хэрэгт маш ихээхэн ялалт боллоо. 

	Энэ тэмцэлд нөхөр Чойбалсангийн удирдлагын дор явж, манай нам, үзэл суртлын талаар улам өсөж хатуужсан юм» гэж Ю. Цэдэнбалын хэлсэн үгсийг тавьжээ. 

	1937—1939 онуудад тус оронд феодалын ангийг устгаснаар феодалыг эсэргүүцсэн хувьсгал үндсэндээ төгссөн юм. 

	1939 онд Халхын голын хавиар манай улсын тусгаар тогтносон байдалд зүй бусаар довтолсон Японы түрэмгийлэн эзлэгчдийг Зөвлөлтийн Улаан армийн тусламжтайгаар Монгол ардын хувьсгалт цэрэг бут цохисон билээ. 

	Зураач Сэнгэцохиогийн зурсан «Маршал Чойбалсан, Халхын голын байлдааны командын байранд» гэдэг (тосон будгийн) том зураг, маршал Чойбалсан, байлдагчидтай яриа хийж байгаа зэрэг фотонууд, Монгол-Зөвлөлтийн цэрэг, Японы империалистуудыг бут цохисон тухай байлдааны бүдүүвч зураг болон Халхын голын байлдааны түүхэнд онц холбогдолтой бичиг баримтуудыг энэ тасалгааны хананд тавьжээ. 

	Монголын ард түмэн нь маршал Чойбалсангийн мэргэн жолоодлого, Ардын Хувьсгалт Намын дайчин удирдлага, Зөвлөлтийн ард түмний хүчирхэг тусламжтайгаар гадаадын империалистуудын дайралтаас эх орон, эрх чөлөөгөө нэр төртэйгөөр хамгаалж чадсан бөгөөд улам хүчирхэг болон батжин бэхэжсэн юм. 

	«Бид дайныг хатган өдөөгчдийн аюул занал, сүр далайлтаас айхгүй бөгөөд Халхын голын туршлагыг дайсны нуруун дээр дахин үүрүүлэхдээ хэзээ ч бэлэн» (X. Чойбалсан). 

	X. Чойбалсанг БНМАУ-ын ерөнхий сайдаар томилсон тухай улсын 22 дугаар бага хурлын 1939 оны 3 дугаар сарын 24-ний тогтоол, 1940 онд X. Чойбалсанг Лениний одонгоор шагнасан тухай СССР-ийн Дээд Зөвлөлийн Тэргүүлэгчдийн зарлиг зэргийг шилэн хоргонд тавьжээ.

	X. Чойбалсан, МАХН-ын X Их хурлын индэр дээр

	 

	 

	1940 онд хуралдсан МАХН-ын X ба Улсын VIII Их хурлууд нь феодалыг эсэргүүцсэн хувьсгал үндсэндээ төгсгөл болж гэж дүгнээд, тус улсыг хөрөнгөтний бус хөгжлийн замд баттайгаар орсон явдлыг тэмдэглэж, цаашдын хөгжилтөд тодорхой заалтуудыг өгчээ. Энэхүү тасалгааны зүүн хананд тусгай самбар дээр «Бид хөрөнгөтний бус хөгжлийн зам дээр бат бэхээр зогсож авсан гэж найдвартайгаар хэлж одоо нэгэнт болно. Манай улсын туршлага бол олон улсын хоорондын ач холбогдолтой бөгөөд учир нь бид бол нийгэм журам ялж дийлсэн улсын тусламжтайгаар феодализм ба хамжлагат ёсноос нийгэм журамд орохоор явж байгаа анхдугаар улс мөн» гэж МАХН-ын X Их хурал дээр X. Чойбалсангийн хэлсэн үгийг товойлгон бичжээ. 

	X. Чойбалсан, МАХ Намын X Их хурлын индэр дээр, шилэн хоргон дотор, Намын X Их хурал ба Улсын VIII Их хурлуудын илтгэл, тогтоолууд, манай улсын шинэ үндсэн хууль зэрэг түүхийн бодит баримтууд байна. 

	«Манай үндсэн хууль бол ард түмний ёстой ардчилсан эрхийг хангасан хамгийн ардчилсан хууль мөн» гэж Улсын VIII Их хурлын төгсгөлд X. Чойбалсан хэлжээ. 

	Энэ тасалгаанд байгаа түүхийн баримт үзмэрүүд нь нам бол санал зорилгын нэгдэл мөн тул өөрийн дотор ямар нэгэн бүлэг, фракцийг байлгах ёсгүй гэдэг марксист намын гол зарчмыг үндэс болгож, Монгол Ардын Хувьсгалт Нам өөрийн дотор гарсан дайсагнагч бүлгийг цаг тухайд нь хайр найргүй уудлан илрүүлж, түүнийг шүүрдэн арилгаж, намын нэгдэл нягтралыг бататгаж, олон түмэнтэй холбоогоо цуцалтгүй нягтруулан, зохион байгуулалт, үзэл суртлын талаар бэхжиж, бүх талаар сүрхий буурьтай суурьтай нам болон чадсаныг тодорхой харуулсны гадна МАХ Нам, капиталист хүрээллийн нөхцөлд, Зөвлөлт улстай найрамдлыг ухралтгүй бэхжүүлж, өөрийн орныг капиталист бус замаар чадамгай жолоодож ирснийг хурцаар үзүүлж байна. 

	 

	 

	ЗУРГААДУГААР ТАСАЛГАА

	6 дугаар тасалгаанд, Зөвлөлт Холбоот Улсын агуу их эх орны дайн ба 1945 онд Японы империалистуудын эсрэг явуулсан дайн, дайны дараах бүтээн босгох энх тайвны үеийн амжилт ололтуудыг харуулжээ. 

	6 дугаар тасалгааны эхний хэсэгт нь Зөвлөлтийн агуу их эх орны дайны үед Монголын ард түмнээс Зөвлөлтийн ард түмэнд зүйл бүрээр тусалж байсныг харуулжээ. Хананд, Монголын ард түмэн бэлэглэл хуримтлуулж байгаа ба маршал Чойбалсан тэргүүтэй Монголын төлөөлөгчид Зөвлөлтийн баруун фронт дээр 1942 оны сүүлээр бэлэг хүргэж өгч байгаа фотонуудыг тавьжээ. 

	1941 оны 6 дугаар сарын 22-нд, Гитлерийн фашистууд Зөвлөлт Холбоот Улсад дайран довтолсон мэдээг анх хүлээж аваад, маршал Чойбалсан, Улаанбаатар хотын хөдөлмөрчдийн цуглаан дээр «Германы фашистын халдан өдүүлсэн байлдааныг СССР улсаас бут цохин ялж дийлэх явдалд зохих тусламжийг үзүүлэх ба Зөвлөлтийн ард түмэнтэй эв найрамдлаа улам бататгах явдлыг Бүх Холбоотын ард түмэн, дэлхийн хөдөлмөрчин олны өмнө Монгол Ардын Хувьсгалт Намын Төв Хороо ба БНМАУ-ын Засгийн Газрын өмнөөс батлан илэрхийлнэ.

	Монголын ард түмний дур сэтгэл нь бүрнээ Зөвлөлт Холбоот Улсын талд байна. Түүнчлэн бид, Зөвлөлтийн ард түмэнтэй мөр зэрэгцэн жагсаж, тусгаар тогтносон байдлыг болоод агуу их хувьсгалын ололтуудыг арчлан хамгаалахыг Зөвлөлт Холбоот Улсын Засгийн Газар ба манай агуу багш нөхөр Сталины өмнө Монгол Ардын Хувьсгалт Намын Төв Хороо ба БНМАУ-ын Засгийн Газраас батлан илэрхийлнэ» гэж хэлсэн үгийг энд бичжээ. Ханын дээд талд, зурагчин Чүлтэмийн «И. В. Сталин, маршал Чойбалсан тэргүүтэй Монголын төлөөлөгчдийг хүлээн авч уулзаж байгаа нь» гэдэг тосон будгийн том зургийг тавьжээ. Маршал Чойбалсан «Хувьсгалт Монгол» гэдэг танкны цувааг танкны бригадад хүлээлгэн өгч байгаа зэрэг фотонуудыг тавьсан байна. Мөн И. В. Сталин, Монголын төлөөлөгчдийг хүлээж аваад «Зовох цагт нөхрийн чанар танигдана гэдэг. Монголчууд бидэнд дайн үүссэн анхны өдрөөс эхлэн тусалсаар ирсэн, тусалж ч байна. Иймд тэдэнд талархлаа илэрхийлье» гэж хэлсэн үгийг онцлогоор бичиж үзүүлсэн байна. Энэ нь манай ард түмэн, ах дүү Зөвлөлтийн ард түмэндээ ямар ч хүнд үед гүн үнэнч хайр талархалтай байдгийн хурц тод илрэл мөн юм. Энд, шилэн хоргонд, маршал Чойбалсангаас, Улсын 26 дугаар бага хурал дээр, Германы фашизмтай тэмцсэн Зөвлөлтийн баатар Улаан армид туслах ажлын явц ба манай зорилгын тухай илтгэсэн илтгэл, Монголын ард түмэнд Зөвлөлтийн Улаан армийн дарга байлдагчдаас ирүүлж байсан ба мөн Монголын ард түмнээс тэдэнд явуулж байсан захиа бичгүүд хийгээд маршал Чойбалсанг Зөвлөлтийн гвардийн хүндэт цэргээр бүртгэж авч байсан тушаал ба гвардийн хүндэт цэргийн бүрэн хувцас зэрэг холбогдох зүйлүүдийг хийж тавьжээ. 

	1945 оны 2 дугаар сард маршал Чойбалсангийн төрсний 50 насны ойг тэмдэглэн өнгөрүүлсэн явдал бол Монголын ард түмэн, МАХ Нам, өөрийн хайрт жолоодогч маршал Чойбалсандаа маш их үнэнч хайртай байдгаа дахин үзүүлсэн нийт ард түмний их баяр болж өнгөрсөн билээ. 

	Нөхөр Чойбалсан 50 насныхаа ойн баярын хурал дээр байгаа фотонууд, энэ ойгоор И. В. Сталинаас Чойбалсанд ирүүлсэн утас, Монголын ард түмнээс ирүүлж байсан илэрхийлэлт зэргийг хананд тавьжээ. 

	Шилэн хоргонд сургууль, албан ба үйлдвэрийн зарим газруудыг маршал Чойбалсангийн нэрэмжит болгосон тухай Улсын Бага Хурлын Тэргүүлэгчдийн зарлиг, гарамгай бүтээл гаргагчдыг шагнаж байх, Чойбалсангийн шагналыг бий болгосон тогтоол, шагналтанд олгох тэмдэг зэргийг тавьсан байна. 

	1945 онд дэлхийн шударга хүн төрөлхтний дайсан, түүний дотроос Монголын ард түмний хэзээний заналт дайсан, алс дорно зүгт түрэмгийлэх дайны голомт болж байсан Японы империалистуудыг бут цохих шударга дайнд БНМАУ шууд оролцож, өөрийн үүргийг нэр төртэйгөөр биелүүлснийг музейн энэ хэсэгт харуулжээ. 

	Тасалгааны өмнөд ханын дээд талд, зурагчин Балдандоржийн «маршал Чойбалсан, дэслэгч генерал Цэдэнбал нар Японы империалистуудыг бут цохиход оролцох төлөвлөгөөг боловсруулж байгаа нь» гэсэн тосон будгийн том зургийг тавьжээ. 

	Хятадын зүүн хойд нутагт Зөвлөлт-Монголын цэрэг Японы армийг бут цохисныг харуулсан зураг ба энэ дайнд онц гавьяа байгуулж, БНМАУ-ын баатар болсон Дампил, Данзанваанчиг нарын зургийг тавьж, шилэн хоргонд Японы империалистуудад дайн зарласан бичиг, Монголын цэргийн чадварыг өндрөөр үнэлж, И. В. Сталинаас ирүүлж байсан баярын утас зэрэг бичиг баримтуудыг хийсэн байна. 

	Японы империалистуудын эсрэг явуулсан дайныг ялалттайгаар төгсгөж, Монголын ард түмэн, МАХН-ынхаа удирдлагаар энх тайван үеийн бүтээн босгох хөдөлмөрт орсон билээ. Социализмд орох замаар цаашид амжилттай хөгжих бат үндэс бол Зөвлөлтийн ард түмэнтэй ах дүүгийн найрамдал, хамтын ажиллагааг бүх талаар нь улам бүр өргөтгөн бэхжүүлэх явдал юм. 

	1946 оны 2 дугаар сард, БНМАУ ба Зөвлөлт Холбоот Улс хоёрын хооронд нөхөрлөл ба харилцан туслалцах гэрээ байгуулагджээ. Тасалгааны хананд БНМАУ-ын Засгийн Газрын өмнөөс X. Чойбалсан уг гэрээ хэлэлцээрт гарын үсэг зурж байгаа фото, мөн энэ гэрээ хэлэлцээрийн фото хуулбар зэргийг тавьжээ. 

	Энэ гэрээ хэлэлцээрийн үндсэн дээр Зөвлөлт Холбоот Улсаас манайд үзүүлж байгаа тусламжийн жинхэнэ биелэл болох тус улсын сүүлийн үед эдийн ба соёлын талаар олсон амжилт хөгжилтүүдийг харуулсан зураг, диаграмм зэргийг шилэн хоргонд хийж үзүүлжээ. 

	Ардын засгийн жилүүдэд БНМАУ-ын нийгэм эдийн засаг, улс төрийн талаар олсон ололт амжилтууд нь ардын аж ахуй ба соёлыг олон жилийн төлөвлөгөөтэйгөөр хөгжүүлэх бололцоог олгожээ. 1947 онд хуралдсан МАХН-ын XI Их хурлаас ардын аж ахуй, соёлыг хөгжүүлэх анхдугаар таван жилийн төлөвлөгөөг батлан гаргасан билээ. Тус их хурал дээр X. Чойбалсангаас хэлэхдээ: «Эдийн засаг ба соёлыг хөгжүүлэх таван жилийн төлөвлөгөөт ажил бол Монгол улсыг урагш хөгжүүлэх том алхам болно» гэжээ. 

	Музейн 6 дугаар тасалгааны төгсгөлийн хэсэгт маршал Чойбалсан, Намын XI Их хурал дээр илтгэж байгаа байдал, мөн их хурлаас сонгогдсон анхдугаар бүгд хурлаас сонгогдсон МАХН-ын Төв Хорооны Улс Төрийн Товчооны гишүүдийн фото зэргийг тавьжээ. Шилэн хоргонд МАХН-ын XI Их хурлын илтгэл, тогтоол, их хурлаас баталсан ардын аж ахуй, соёлыг хөгжүүлэх анхдугаар таван жилийн төлөвлөгөө зэрэг чухал бичиг баримтуудыг тавьжээ. 

	Маршал Чойбалсангийн үйл ажиллагааны онцлог бол өргөн олон ард түмэнтэй салшгүй холбоотой байх, ард түмнээсээ сурах, ард олны санал хүсэлтийг харгалзан судлахыг эрхэмлэдэг байсанд оршино. 

	Энэ тасалгаанд маршал Чойбалсан, пионеруудын хамт, үйлдвэрийн ажилчдын хамт, малчдын хамт байгааг үзүүлсэн фотонуудыг тавьжээ. 

	Энэ нь маршал Чойбалсан, ард түмний төлөө хайр халамж тавьж, түүнд өөрийн саруул оюун, бат чийрэг хүч чадлаа бүрэн зориулж байсан ба түүний олон түмэнтэй нягт холбоотой байсан их үйл ажиллагааны эрэлхэг цогт амьдралын товч байдлыг үзүүлжээ. 

	 

	 

	ДОЛООДУГААР ТАСАЛГАА

	Барималчин Дамдимаагийн «Сүхбаатар албан ажил дээрээ» гэдэг том баримлыг тавьжээ. Хананд нь зурагчин Чойдогийн зурсан "Чойбалсан албан тасалгаандаа“ гэдэг тосон будгийн том зургийг тавьсан байна. 1949 оны 2 дугаар сард хуралдсан БНМАУ-ын IX их хурал, сонгуулийн системийг цаашид ардчилах замаар тус улсын үндсэн хуульд нэмэлт өөрчлөлтийг оруулж, саналыг нууц гаргах, нийтийн тэгш, шууд сонгуулийн системийг тогтоосон юм. 

	«Сонгуулийн шинэ системийг тогтоосноороо, манай ардчилал улам бэхжин, манай засаг төр улам батжиж, улсын засаг төрийн байгууллага, хөдөлмөрчин олон түмний холбоо улам өргөжих юм. Сонгуулийн шинэ системийг тогтоож байгаа явдал бол манай ард түмний соёлын хэмжээ дээшилж, түүний улс төрийн ухамсар өсөж, манай улсын хүч чадал хөгжиж байгаагийн тэмдэг мөн юм» гэж тус их хурал дээр БНМАУ-ын сонгуулийн системийн ардчиллыг цаашид улам хөгжүүлэх тухай тавьсан илтгэлдээ Ю. Цэдэнбалын хэлсэн үг энд байна. Энэ тасалгаанд тус их хурлын ажиллагааг харуулсан зургууд бий. Шилэн хоргонд улсын IX Их хуралд Засгийн Газрын ажлын тухай X. Чойбалсангийн тавьсан тайлан илтгэл, сонгуулийн системийн ардчиллыг цаашид улам хөгжүүлэх тухай Ю. Цэдэнбалын илтгэл, тус их хурлаас гаргасан тогтоолуудыг тавьжээ. 

	1949 оны 12 дугаар сард Монголын ард түмэн, дэлхийн шударга хүн төрөлхтний хамт, дэлхийн хөдөлмөрчдийн их багш Сталины 70 насны ойг тэмдэглэн өнгөрүүлсэн юм. Сталины 70 насны ойд зориулан Улаанбаатар хотод болсон баярын хуралдаан дээр X. Чойбалсангаас хэлэхдээ:

	"Хөгжлийнхөө замыг их Сталины суут мэргэн сургаалаар хурц гэрэлтүүлсэн Монголын хөдөлмөрчдөөс империализмыг эсэргүүцсэн, коммунизмын ялалтын төлөө тэмцэх тэмцлийн туг болсон бөгөөд зол жаргал, эрх чөлөө ба зориг баясгалангийн бэлгэ тэмдэг болсон Сталины дотнын хайрт нэр алдартай өөрийн сайн сайхан бүхнийг бусад орны хөдөлмөрчдийн адил үргэлжид холбосоор ирсэн ба холбосоор ч байна" гэсэн юм. 

	Энд И. В. Сталины том зураг, мөн И. В. Сталины 70 насны ойд зориулсан, Улаанбаатар хотын хөдөлмөрчдийн хуралдаан дээр Чойбалсангийн хэлсэн үг, И. В. Сталиныг Сүхбаатарын одонгоор шагнасан тухай БНМАУ-ын Бага Хурлын Тэргүүлэгчдийн тогтоол, бусад холбогдох чухал бичиг баримтуудыг дэлгэн үзүүлжээ.

	1951 оны 6 дугаар сард, Улсын Их хурлын сонгууль, Улсын IX их хурлаас баталсан сонгуулийн шинэ систем дээр явагджээ. Энэ сонгууль нь сонгогчдын улс төрийн их өрнөлт, өндөр идэвхжил, зохион байгуулалттай байдалд болж, манай ард түмэн төрөлх Ардын Хувьсгалт Нам ба ардын төрөө хүрээлсэн нягтралтай байдлыг яруу тод илэрхийлжээ. 

	Мөн энэ хэсэгт, БНМАУ-ын Их хурлыг сонгох сонгуулийн тойргийн хурал дээр бүх ард түмний тэргүүн, депутат X. Чойбалсан сонгогчдын өмнө үг хэлж байгаа, Улсын Их хурлын сонгуульд X. Чойбалсан саналаа өгч байгаа тухай фото зургуудыг тавьжээ.

	Шилэн хоргонд X. Чойбалсанг Улсын Их хурлын депутатаар сонгосонтой холбогдол бүхий бичиг баримтуудыг хадгалжээ. 1951 оны 7 дугаар сарын 11-нд Тус улсын эрх чөлөөтэй, тусгаар тогтносон бүрэн эрхт улсыг байгуулсны 30 жилийн ой болжээ. 

	Монголын ард түмэн, ардын засгийн жилүүдэд Монгол Ардын Хувьсгалт Намын удирдлага, Зөвлөлтийн ард түмний тусламжаар олон зуун жилийн хоцрогдлыг арилгаж, өөрийн улсын эдийн засаг, соёлын талаар асар их амжилт олжээ. 

	Энэ нь их Сүхбаатараас "... Бидний улс эв саналаа нэгтгэж, нэгэн зэргээр зоригловол үл хүрэх газаргүй бөгөөд мэдэхгүй ба чадахгүй гэх явдалгүй болж, цэнгэлийн манлайг олж болно" гэж ирээдүйдээ гүн итгэсэн сургаалыг биелүүлж, Монголын ард түмэн олон зуун жилд бүтээж чадаагүй их хөгжлийг түүхийн богино хугацаанд олж, феодализмаас социализмд шилжин орж болох туршлагыг хүн төрөлхтний түүхэнд нэмэрлэсэн хэрэг юм. Энд хувьсгалын жилүүдэд манай орны эдийн ба соёлын талаар олсон бүх ололт амжилтыг харуулсан зураг схем зэрэг баримт материалуудыг шилэн хоргонд тавьжээ. 

	X. Чойбалсан, Зөвлөлт Холбоот Улс, БНХАУ ба бусад ардын ардчилсан орнуудаас хувьсгалын 30 жилийн ойн баяраар ирсэн төлөөлөгчдийн хамт, мөн баяр дээр X. Чойбалсан сур харваж байгаа зэрэг фотонуудыг хананд тавьсан байна. Нөхөр Чойбалсан, хувьсгалын 30 жилийн ойн баярын индрийн хурал дээр «Бүрэн Эрхт Бүгд Найрамдах Монгол Ард Улс нь эрх чөлөөт тусгаар тогтносон улсын хувьд 30 жил тогтож ирсэн явдал ба энэ өнгөрөгч 30 жилийн дотор эдийн засаг, соёлын хөгжил дээр манай улсын олсон амжилтууд бол гучин жилийн цаана Монголын ард түмэн колонийн дарлалд талхигдаж байсантай адил, одоо колонийн ба бусдын эрхшээлд байгаа улс үндэстнүүд нь дарлагчдын дарлалыг зөвхөн түлхэн унагааж чадахаар барахгүй, харин их бага улс үндэстнийг эрх тэгшээр үздэг Ленин-Сталины бодлогыг явуулж байгаа их Зөвлөлт Холбоот Улсын тусламжтайгаар өөрийн бүрэн эрхт тусгаар тогтносон байдлаа бэхжүүлэн хөгжүүлж чадна гэдгийг тэдэнд хурц тодоор харуулж байна» гэж хэлсэн билээ. Энэ тасалгааны хананд Чойбалсангийн бичсэн «Монголын ард түмний их баяр» гэдэг өгүүллийг тусгай шилэн нүүртэй жаазанд хийж тавьжээ. Шилэн хоргонд ардын хувьсгалын 30 жилийн ойгоор X. Чойбалсанд их Сталин, ардын ардчилсан орнуудын удирдагчдаас ирүүлсэн баярын утсыг хийжээ. 

	Зурагчин Чойдогийн зурсан «Ленин, Сталин нарын заасан замаар» гэдэг том зураг энд тавигджээ. Тусгай самбар дээр «Капиталист бус хөгжлийн тухай Ленин, Сталины сургаалууд нь Монголын хөдөлмөрчдийн дайчин манлай, манай Ардын Хувьсгалт Намд замыг заагч одон болж өгсөн юм» гэж нөхөр Чойбалсангийн хэлснийг товойлгон бичжээ. Энд Октябрийн хувьсгалын 34 жилийн ойн баяраар Улаанбаатар хотын хөдөлмөрчдийн цуглаан дээр X. Чойбалсан, Засгийн Газрын индэр дээр байгаа, 1951 оны 11 дүгээр сард болсон мал ба хөдөө аж ахуйн ардын үйлдвэрлэлийн нэгдлийн төлөөлөгчдийн зөвлөгөөн ба ардын нэгдлийн дүрмийг боловсруулах комиссын хурал дээр X. Чойбалсан үг хэлж байгаа зэрэг фотонуудыг тавьсан байна. 

	X. Чойбалсан бол манай орны төв, хязгаар алинд ч удаа дараалан өөрийн биеэр очиж, ард олны амьдралыг газар дээр нь судалж, тэдний эрх ашгийн төлөө цуцалтгүй ажиллаж байсан билээ.

	Хананд Х. Чойбалсан орон нутгуудаар албан ажлаар явж байсан замуудыг заан үзүүлсэн зураг ба тусгай шилэн хоргонд Чойбалсангийн бичсэн зохиолуудаас тавьжээ. Үүнд: «Илтгэл ба өгүүллүүд»-ийн дөрвөн боть, «Монголын хувьсгалын түүх», «Монгол ардын үндэсний хувьсгалт цэргийн агуу хөгжилтийн товч зам», «Монгол ардын үндэсний хувьсгалын анх үүсэж байгуулагдсаны түүх» дээд доод дэвтэр, «Залуучуудын эвлэлийн зорилгын тухай», «Монголын ард түмний их баяр» гэх зэргийн Монгол, Орос, Хятад болон бусад ардын ардчилсан орнуудын хэл дээр гарсан зохиол номууд тавигджээ.

	 

	 

	НАЙМДУГААР ТАСАЛГАА

	Ардын ардчилсан засаг төрийг байгуулагч Сүхбаатартай хамт зүтгэгч, манай нам ба ард түмний жолоодогч Х. Чойбалсан 1952 оны 1 дүгээр сарын 26-нд нас барж, Монголын ард түмэнд хүнд гарз тохиолдсон билээ. 

	Монголын ард түмний төлөө бүх амьдралаа зориулан тэмцэж байсан түүний гайхамшигт үйл хэрэг нь үүрд ялж дийлэх бөгөөд ялсаар ч байгаа юм. 

	Энэ тасалгааны төвд гашуудлын маягаар бөхийлгөж тавьсан тугуудын дунд тусгай өндөр тавцан дээр X. Чойбалсанг нас барсны дараа Зөвлөлт Холбоот Улсын гарамгай барималчин Меркуровын буулгасан нүүрийн хэвийг нь тавьжээ.

	Тасалгааны зүүн талын хананд нь X. Чойбалсангийн нас барсантай холбогдуулан МАХ Намын Төв Хороо бэ БНМАУ-ын Сайд нарын Зөвлөл, Зөвлөлт Холбоот Улсын Коммунист Намын Төв Хороо, СССР-ийн Сайд нарын Зөвлөлийн гаргасан мэдэгдлүүдийг тавьжээ. 

	Мөн энд Москва хотын хөдөлмөрчид, Зөвлөлт Холбоот Улсын үнэнч нөхөр X. Чойбалсантайгаа сүүлийн удаа салах ёсыг гүйцэтгэж байгаа ба 1951 оны 2 дугаар сарын 9-нд Улаанбаатар хотод X. Чойбалсангийн шарилыг оршуулахад Монголын ард түмэн өөрийн хайрт жолоодогчтойгоо сүүлийн удаа салах ёсыг гүйцэтгэж байгаа фотонуудыг тавьжээ. Шилэн хоргонд ах дүү коммунист намууд ба ардын ардчилсан орнуудын засгийн газруудаас X. Чойбалсан нас барсантай холбогдуулан ирүүлсэн эмгэнэлийн бичгүүдийг хийжээ. Тусгай шилэн хоргонуудад Чойбалсангийн удаа дараа шагнуулсан одон медалиуд, МАХ Намын гишүүний 00001 номерын батлах, улсын их хурлын депутатын үнэмлэх ба тэмдгийг тавьсан байна. Төв ханын дунд, тусгай самбар дээр МАХ Нам, Монголын ард түмний өмнөөс нөхөр Цэдэнбалын хэлсэн тангаргийн үгээс "Манай хайрт жолоодогч, манай хайрт хань, нөхөр минь ээ! Ленин-Сталины ялагдашгүй тугийг хүрээлэн, манай нам ба ард түмний нягтралыг улам бүр бэхжүүлж, Ленин-Сталины агуу их үйл хэрэг, социализмын үйл хэрэгт төгс үнэнч байна гэж манай нам ба ард түмэн таны шарилын өмнө ёслон тангараглая!" гэснийг товойлгон бичжээ. 

	Энэ тасалгааны хананд ба шилэн хоргонд Монголын хөдөлмөрчдөөс өөрийн хайрт жолоодогч X. Чойбалсанг нас барснаар тохиолдуулж ирүүлсэн эмгэнэлийн бичиг, илэрхийлэлтүүдийг тавьсан байна. 

	 

	 

	ЕСДҮГЭЭР ТАСАЛГАА

	Энэ тасалгаанд Монголын ард түмэн, МАХН-ын удирдлагаар өөрийн хайрт жолоодогч Сүхбаатар, Чойбалсан нарын ариун гэрээсийг амьдрал дээр нэр төртэйгөөр биелүүлж, социализм өөд амжилттай дэвшиж байгааг харуулсан юм. 

	Төв хананд нь хоёр том улаан тугийн дунд, барималчин Цогтбаатарын барьсан Сүхбаатарын том баримал, мөн хойд хананд нь барималчин Жамбаагийн барьсан «Маршал Чойбалсан» гэдэг том баримлыг тавьжээ. Өмнөд талын хананд зураач Одонгийн зурсан «Сүхбаатар Чойбалсангийн заасан замаар» гэсэн тосон будгийн зургийг тавьж, дор нь шилэн хоргонд Сүхбаатар, Чойбалсангийн үйл амьдралтай холбогдсон уран зохиолын номуудыг хийж үзүүлжээ. Энд Сүхбаатар, Чойбалсан нарын нэрэмжит газруудын фотонуудыг үзүүлжээ. Шилэн хоргонд 1954 оны 4 дүгээр сард хуралдсан МАХН-ын Төв Хорооны бүгд хурлын илтгэл тогтоолууд, «Улсад албан журмаар нийлүүлэх мал аж ахуйн үйлдэхүүн ба мал аж ахуйн албан татварын өнгөрсөн онуудын дутууг ардын аж ахуйтнаас хасах тухай» БНМАУ-ын Сайд нарын Зөвлөлийн 1954 оны 3 дугаар сарын 17-ны тогтоол, «Улсад мал бэлтгэх ба худалдан авах үнийг нэмэгдүүлэх тухай» БНМАУ-ын Сайд нарын Зөвлөлийн ба МАХН-ын Төв Хорооны 1954 оны 3 дугаар сарын 26-ны өдрийн тогтоол, «Мал аж ахуйн албан татварын тухай» БНМАУ-ын Их Хурлын Тэргүүлэгчдийн зарлиг, «Хүнсний ба аж үйлдвэрийн барааны улсын жижиглэн худалдаалах үнийг хямдруулах тухай» БНМАУ-ын Сайд нарын Зөвлөл, МАХН-ын Төв Хорооны 1954 оны 6 дугаар сарын 1-ний тогтоол зэрэг нам, засгаас ард түмний аж амьдралыг дээшлүүлэх, өөрийн эх орныг улам цэцэглүүлэн хөгжүүлэх түүхт арга хэмжээнүүдэд холбогдох баримтуудыг тавьжээ. 

	Монголын ард түмэн, ах дүү Зөвлөлтийн ард түмэн, их Хятадын ард түмэн хийгээд ардын ардчилсан орнуудын ард түмэнтэй харилцаа холбоогоо улам бэхжүүлж, дайн өдөөгчдийн эсрэг, ардчилал, энх тайвны төлөө дэлхийн шударга хүн төрөлхтний хамт идэвхтэй тэмцлийг явуулж байгааг энэ тасалгаанд үзүүлсэн байна. 

	Тасалгааны хананд 1952 онд Вена хотод болсон бүх дэлхийн энх тайвны талынхны ард түмний их хурлын ажиллагаа, түүнд Монголын төлөөлөгчдийн оролцож байсан тухай, мөн онд хуралдсан Азийн ба Номхон далайн орнуудын энх тайвны бага хурлын ажиллагаа, түүнд Монголын төлөөлөгчдийн оролцсоныг харуулсан фотонуудыг тавьжээ. Шилэн хоргонд: Энэ хурлуудын шийдвэрүүд, эдгээр хурал дээр БНМАУ-ын төлөөлөгчдийн хэлсэн үгнүүд зэрэг манай ард түмний бат энх тайвны төлөө тэмцлийн чухал баримт бичгүүд байна.

	 


X. ЧОЙБАЛСАНД ИРҮҮЛЖ БАЙСАН БЭЛЭГЛЭЛ ДУРСГАЛЫН ЗҮЙЛҮҮДИЙН ҮЗЭСГЭЛЭН

	Сүхбаатар, Чойбалсангийн музейн төв байшингийн дэргэд манай орон ба СССР, Бүгд Найрамдах Хятад Ард Улсын болон, ардын ардчилсан орнуудын хөдөлмөрчдөөс X. Чойбалсанд ирүүлж байсан бэлэглэл, дурсгалын зүйлүүдээр тусгай үзэсгэлэнг байгуулсан юм. 

	Энэхүү үзэсгэлэнгийн үзмэрийн зүйлүүд нь Монголын ард түмэн өөрийн хайрт жолоодогчдоо хэчнээн хайр талархалтай байсныг тодоор харуулж байна. «Ард түмний хүсэл эрмэлзлийг сайн мэдэж, тэдний ашиг тусыг үргэлжид хангасаар ирсэн тул, манай ард түмэн Чойбалсанд хязгаарлашгүй хайртай болно» гэж Ю. Цэдэнбал хэлсэн билээ. 

	Түүнчлэн, СССР ба ардын ардчилсан орнуудын хөдөлмөрчид нь Монголын ард түмэн ба манай жолоодогч нөхөр Чойбалсанд ах дүү ёсны гүнзгий хүндэтгэл, хайр талархалтай байдгийг тус үзэсгэлэнгийн үзмэрийн зүйлүүд нь хурцаар үзүүлж байна. 

	Энд манай орны хөдөлмөрчин олон, албан газруудаас болон сургууль, цэргийн ангиудаас ирүүлсэн илэрхийлэлт, альбом захиануудаас гадна ардын аж ахуй, соёлын хөгжлийг харуулсан янз бүрийн сийлбэр, нэхмэл, цутгамал зэргийн уран нарийн хийцтэй зүйлүүд байна. Үүнд: Цахилгаан комбинатын ажилчдын хийж бэлэглэсэн Аж үйлдвэрийн комбинатын загвар, цэргийн зэвсгийн үйлдвэрээс хийж бэлэглэсэн бичгийн хэрэглэл, Хатанбаатар Магсаржавын бэлэглэсэн сэлэм, Хэнтий аймгийн уран Яринпилийн хийсэн цаг, мөн Баян-Өлгий аймгийн хөдөлмөрчдөөс ирүүлсэн казах үндэсний хувцас, нэхмэл зүйл, алтан аяга, Улаанбаатар хотын ард эмэгтэй Мажигийн нэхэж урласан, X. Чойбалсангийн хатгамал зураг, Чойбалсан аймгийн хөдөлмөрчдөөс ирүүлсэн мөнгөн хазаар, эмээл зэргийн олон зүйл байна. 

	Тэрчлэн, Зөвлөлтийн танкчдаас бэлэглэн дурсгасан танкны загвар, эх орны их дайны үед Зөвлөлтийн баруун фронтын цэрэг, дарга нараас дурсгал болгон бэлэглэсэн янз бүрийн буу, сэлэм зэрэг зүйлүүд, Байгалын цаадах фронтын цэргийн зөвлөлийн улс төрийн газраас ирүүлсэн зураг зэрэг зүйлүүд, Зөвлөлтийн ард түмнээс ирүүлж байсан захиа, баярын утас, альбомууд тавигджээ. 

	Бүгд Найрамдах Хятад Ард Улсын ард түмнээс ирүүлсэн бэлэглэл, дурсгалын янз бүрийн уран хийцтэй ваар савууд, Маркс, Энгельс нар ба Чойбалсангийн нэхмэл зураг байгаагаас гадна, Ардчилсан Солонгос Ард Улсын хөдөлмөрчдөөс бэлэглэн дурсгасан, солонгос үндэсний хувцаснууд, сэлэм, буу, тамхины хайрцаг, альбом зэрэг зүйлүүд тавигджээ. 

	Ардчилсан Герман улсаас бэлэглэн ирүүлсэн дуран, буу, зургийн аппарат ба Польшийн ард түмний бэлэглэн ирүүлсэн усан болор сав, сэлэм, буу болон Болгар, Унгар, Чехословак, Румын, Албани улсуудаас бэлэглэн дурсгасан буу, сэлэм, үндэсний хувцаснууд, альбом зэргийн зүйлүүдийг тавьсан болно. 

	 

	* * *

	 

	Сүхбаатар, Чойбалсангийн музей нь даваа, баасан хоёроос бусад гарагуудад 13 цагаас 18 цаг хүртэл хөдөлмөрчин олонд үйлчилдэг юм. Тус музейгээс эрхлэн Сүхбаатар, Чойбалсан нарын үйл амьдрал, МАХН-ын түүхтэй холбогдсон лекц, яриа, зөвлөгөө өгч байдаг. Мөн Сүхбаатар, Чойбалсан нарын үйл амьдрал, манай орны хөгжилт цэцэглэлтийг харуулсан кинонуудыг гаргадаг.

	 

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: бичвэр, дэлгэцийн зураг, компьютер-г агуулсан зураг

Автоматаар үүсгэсэн тайлбар]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

